
Татарстан Республикасы муниципаль 

берәмлекләренең җирле үзидарә 

органнарының халыкара һәм тышкы 

икътисадый элемтәләрен координацияләү 

турында 

 

 

«Россия Федерациясендә җирле үзидарә оештыруның гомуми принциплары 

турында» 2003 елның 6 октябрендәге 131-ФЗ номерлы Федераль законның 692 һәм 

694 статьялары һәм «Татарстан Республикасында җирле үзидарә турында»  

2004 елның 28 июлендәге 45-ТРЗ номерлы Татарстан Республикасы Законының  

491 статьясындагы 6 өлеше нигезендә Татарстан Республикасы Министрлар 

Кабинеты КАРАР БИРӘ: 

 

1. Карарга теркәлгән Татарстан Республикасы муниципаль берәмлекләре җирле 

үзидарә органнарының халыкара һәм тышкы икътисадый элемтәләрне гамәлгә 

ашыруны килештерү турында мөрәҗәгатьләрен карау тәртибен расларга. 

2. Бу карарның үтәлешен тикшерүдә тотуны Татарстан Республикасы Сәнәгать 

һәм сәүдә министрлыгына йөкләргә. 

 

 

 

Татарстан Республикасы 

Премьер-министры  

вазыйфаларын башкаручы                                                                    Р.К.Нигъмәтуллин 

 

 

 



Татарстан Республикасы 
Министрлар Кабинетының 
2024 ел, 9 июль, 538 нче 
карары белән расланды 

 
Татарстан Республикасы муниципаль берәмлекләре җирле үзидарә органнарының 

халыкара һәм тышкы икътисадый элемтәләрне гамәлгә ашыруны килештерү 
турында мөрәҗәгатьләрен карау тәртибе 

 
1. Әлеге Тәртип Татарстан Республикасы муниципаль берәмлекләре җирле 

үзидарә органнарының халыкара һәм тышкы икътисадый элемтәләрне гамәлгә 
ашыруны килештерү турында мөрәҗәгатьләрен карау процедурасын һәм срокларын 
билгели. 

2. Татарстан Республикасы муниципаль берәмлекләренең җирле үзидарә 
органнары «Татарстан Республикасында җирле үзидарә турында» 2004 елның  
28 июлендәге 45-ТРЗ номерлы Татарстан Республикасы Законының  
491 статьясындагы 2 өлешенең 1 пунктында каралган халыкара һәм тышкы 
икътисадый элемтәләрне гамәлгә ашыра башлау күздә тотылган датага кадәр  
10 календарь көннән дә соңга калмыйча Татарстан Республикасының электрон 
документлар әйләнеше бердәм ведомствоара системасы ярдәмендә Татарстан 
Республикасы Министрлар Кабинетына халыкара һәм тышкы икътисадый 
багланышларны гамәлгә ашыруны килештерү турында мөрәҗәгать җибәрә 

Татарстан Республикасы муниципаль берәмлекләренең җирле үзидарә 
органнары «Татарстан Республикасында җирле үзидарә турында» 2004 елның  
28 июлендәге 45-ТРЗ номерлы Татарстан Республикасы Законының  
491 статьясындагы 2 өлешенең 2 - 5 пунктларында каралган халыкара һәм тышкы 
икътисадый элемтәләрне гамәлгә ашыра башлау күздә тотыла торган датасына кадәр 
45 календарь көннән дә соңга калмыйча Татарстан Республикасының электрон 
документлар әйләнеше бердәм ведомствоара системасы ярдәмендә Татарстан 
Республикасы Министрлар Кабинетына халыкара һәм тышкы икътисадый 
багланышларны гамәлгә ашыруны килештерү турында мөрәҗәгать җибәрәләр. 

3. Әлеге Тәртипнең 2 пунктында каралган мөрәҗәгатьтә түбәндәгеләр булырга 
тиеш: 

халыкара һәм тышкы икътисадый элемтәләрне гамәлгә ашыруның формасы һәм 
сроклары турында белешмәләр; 

чит дәүләтләрнең вәкилләре белән халыкара һәм тышкы икътисадый 
элемтәләрне гамәлгә ашыру планлаштырыла торган дәүләт-территориаль, 
административ-территориаль һәм муниципаль берәмлекләре турында белешмәләр; 

аны гамәлгә ашыруга юнәлдерелгән җирле әһәмияттәге конкрет мәсьәләне 
күрсәтеп, халыкара һәм тышкы икътисадый элемтәләрне гамәлгә ашыру максатлары, 
халыкара һәм тышкы икътисадый элемтәләрне гамәлгә ашыруның көтелгән 
нәтиҗәсен тасвирлау; 

халыкара һәм тышкы икътисадый элемтәләрне гамәлгә ашыруга чыгымнарны 
исәпләү, шул исәптән халыкара һәм тышкы икътисадый элемтәләрне гамәлгә 
ашыруга планлаштырыла торган җирле бюджет чаралары турында белешмәләр 
булган. 

4. Чит дәүләтләрнең муниципаль берәмлекләре белән халыкара һәм тышкы 

икътисадый элемтәләрне гамәлгә ашыру турында килешү төзү рәвешендә халыкара 

һәм тышкы икътисадый элемтәләр гамәлгә ашырылган очракта (алга таба - килешү) 

әлеге Тәртипнең 2 пунктында каралган мөрәҗәгатькә карата күрсәтелгән килешү 

проекты һәм аңа имза салуга затларның вәкаләтләрен раслый торган документлар 

өстәлә. 

5. Халыкара һәм тышкы икътисадый багланышлар әлеге Тәртипнең  

2 пунктында каралган мөрәҗәгатькә карата халыкара хезмәттәшлек программасы 

(алга таба - программа) проектын эшләүдә һәм гамәлгә ашыруда катнашу 

формасында планлаштырылган очракта, программа проекты кушымта итеп бирелә. 

6. Килешүләр һәм программалар проектлары Татарстан Республикасы Сәнәгать 

һәм сәүдә министрлыгы, Татарстан Республикасы Икътисад министрлыгы, шулай ук, 

килешүләр яисә программалар предметыннан чыгып, башка республика башкарма 

хакимият органнары (алга таба - республика башкарма хакимият органнары) белән 

алдан килештерелергә тиеш. 

Татарстан Республикасы муниципаль берәмлекләренең җирле үзидарә 

органнары чит ил партнерлары белән килештерелгән килешү проектын, шулай ук 

килешү яисә программалар (чит ил партнерларының, Татарстан Республикасы 

вәкилләренең чит илдәге тәкъдимнәре) төзү мәсьәләсе буенча башка материалларны, 

килешүгә яисә программага имза салуның планлаштырылган датасы һәм урыны 

турындагы мәгълүмат белән, имза салуга кадәр 45 календарь көннән дә соңга 

калмыйча, республика башкарма хакимият органнарына җибәрә. 

Республика башкарма хакимият органнары кергән килешү яки программа 

проектын карый һәм 15 календарь көн эчендә килешү яки программа буенча бәяләмә 

бирә. 

7. Әлеге Тәртипнең 2 пунктының беренче абзацында каралган очракта, 

Татарстан Республикасы Министрлар Кабинеты тарафыннан Татарстан 

Республикасы муниципаль берәмлегенең җирле үзидарә органының халыкара һәм 

тышкы икътисадый элемтәләрне гамәлгә ашыруны килештерү турындагы 

мөрәҗәгатен карау нәтиҗәләре күрсәтелгән мөрәҗәгатьне җибәргән җирле үзидарә 

органы игътибарына Татарстан Республикасы электрон документлар әйләнеше 

бердәм ведомствоара системасы ярдәмендә халыкара һәм тышкы икътисадый 

элемтәләрне гамәлгә ашыра башлау датасына кадәр өч эш көненнән дә соңга 

калмыйча җиткерелә. 

Әлеге Тәртипнең 2 пунктының икенче абзацында каралган очракта, җирле 

үзидарә органының халыкара һәм тышкы икътисадый элемтәләрне гамәлгә ашыруны 

килештерү турындагы мөрәҗәгатен карау нәтиҗәләре күрсәтелгән мөрәҗәгатьне 

җибәргән җирле үзидарә органы игътибарына Татарстан Республикасының электрон 

документлар әйләнеше бердәм ведомствоара системасы ярдәмендә халыкара һәм 

тышкы икътисадый элемтәләрне гамәлгә ашыра башлау күздә тотыла торган датага 

кадәр 15 календарь көннән дә соңга калмыйча җиткерелә. 

______________________  


